
Apakah kegunaan Ecosolve Plus 

Cream 

Ecosolve Plus Cream digunakan secara 

topikal untuk merawat jangkitan kulat 

dan yis pada kulit serta meredakan 

keradangan kulit. 

 

Bagaimana Ecosolve Plus Cream 

berfungsi 

Ecosolve Plus Cream mengandungi 

bahan aktif econazole nitrate dan 

triamcinolone acetonide. Econazole 

adalah antikulat yang berfungsi 

membunuh kulat yang menyebabkan 

jangkitan. 

Triamcinolone adalah sejenis 

kortikosteroid yang mengurangkan 

keradangan, kegatalan dan tindak balas 

alahan seperti kemerahan dan bengkak. 

 

Sebelum mengguna Ecosolve Plus 

Cream 

− Bila tidak boleh menggunakan 

Jangan gunakan jika: 

• anda mempunyai alahan terhadap 

econazole nitrate, triamcinolone 

acetonide, antikulat jenis azole yang 

lain atau mana-mana bahan lain yang 

terkandung dalam ubat ini 

(disenaraikan dalam Maklumat 

lanjut) 

• anda mempunyai jangkitan bakteria 

(seperti tibi, sifilis) 

• anda mempunyai jangkitan virus 

pada kulit (seperti cacar air, herpes 

simplex, herpes zoster) 

− Sebelum mula menggunakan 

Mengandung dan menyusukan anak  

Dapatkan nasihat doktor atau ahli 

farmasi jika anda mengandung, 

merancang untuk mengandung atau 

sedang menyusukan anak sebelum 

menggunakan ubat ini. 

Ecosolve Plus Cream hanya boleh 

digunakan semasa kehamilan jika 

manfaatnya melebihi risiko kepada 

janin. 

Tidak diketahui sama ada Ecosolve Plus 

Cream dirembeskan ke dalam susu ibu 

atau tidak. Hanya gunakan ubat ini jika 

manfaatnya melebihi risiko. 

− Jika menggunakan ubat- ubatan lain 

Beritahu doktor atau ahli farmasi anda 

tentang semua ubat-ubatan yang sedang 

digunakan termasuk ubat yang dibeli 

tanpa preskripsi dari farmasi, pasar raya 

atau kedai makanan kesihatan. 

 

Cara menggunakan Ecosolve Plus 

Cream 

− Berapa banyak harus digunakan 

Sapukan krim secukupnya ke kawasan 

yang dijangkiti. 

− Bila perlu digunakan 

Sapukan dua kali sehari atau seperti 

yang diarahkan oleh doktor atau ahli 

farmasi anda, sehingga jangkitan kulit 

anda bertambah baik.  

Setelah keadaan anda bertambah baik, 

anda boleh mengurangkan penggunaan 

kepada sekali sehari.  

Pastikan anda mencuci tangan selepas 

menggunakan krim. 

− Berapa lama perlu digunakan 

Gunakan Ecosolve Plus Cream untuk 

tempoh yang disyorkan oleh doktor. Jika 

tiada perubahan diperhatikan dalam 

masa 1 minggu atau keadaan anda 

bertambah teruk, hentikan penggunaan 

krim dan berjumpa doktor secepat 

mungkin. 

− Jika terlupa menggunakan 

Sapu dos yang tertinggal sebaik sahaja 

anda teringat. Sekiranya sudah hampir 

masa untuk dos seterusnya, abaikan dos 

yang tertinggal dan kemudian teruskan 

menyapu ubat mengikut jadual seperti 

biasa. Jangan sapu dos berganda untuk 

menggantikan dos yang tertinggal 

− Jika menggunakan berlebihan 

(terlebih dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika anda atau orang 

lain telah menggunakan ubat ini secara 

berlebihan walaupun tiada tanda-tanda 

ketidakselesaan atau keracunan. Anda 

mungkin memerlukan rawatan 

perubatan dengan segera. 

Penggunaan krim yang terlalu banyak 

boleh menyebabkan kesan sampingan 

yang lebih teruk atau serius. 

 

Semasa menggunakan Ecosolve Plus 

Cream 

− Perkara yang perlu dilakukan 

Gunakan ubat ini seperti yang diarahkan 

oleh doktor anda.  

Beritahu doktor, doktor gigi atau ahli 

farmasi yang merawat anda bahawa 

anda sedang menggunakan Ecosolve 

Plus Cream. 

Beritahu doktor anda dengan segera jika 

anda hamil semasa menggunakan ubat 

ini 

− Perkara yang tidak boleh dilakukan 

Jangan berhenti menggunakan ubat 

kecuali dinasihatkan oleh doktor anda. 

Jangan mulakan sebarang ubat baharu 

tanpa berbincang dengan doktor atau 

ahli farmasi anda. 

Jangan memberi Ecosolve Plus Cream 

kepada sesiapa, walaupun mereka 

mempunyai simptom atau keadaan yang 

sama dengan anda. 

Jangan balut atau menggunakan 

pembalut kedap air / udara pada 

kawasan kulit yang dirawat melainkan 

diarahkan berbuat demikian oleh doktor 

anda. 

− Perkara yang perlu diberi perhatian 

Untuk kegunaan luaran sahaja. Elakkan 

terkena mata, hidung dan mulut.  

Elakkan sapuan berpanjangan pada 

muka. 

Jika kerengsaan berlaku, hentikan 

penggunaannya dan maklumkan kepada 

doktor atau ahli farmasi anda. 

 

Kesan Sampingan 

Seperti ubat-ubatan lain, Ecosolve Plus 

Cream boleh menyebabkan kesan 

sampingan, walaupun bukan semua 

orang akan mengalaminya.  

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

Kesan sampingan yang dilaporkan 

termasuk sensitiviti kulit, rasa terbakar 

dan kerengsaan kulit. 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.gov.my [Consumers → Reporting 

Side Effects to Medicines (ConSERF) or 

Vaccines (AEFI)]. 

 

Cara Penyimpanan dan Pelupusan 

Ecosolve Plus Cream 

− Penyimpanan 

• Simpan pada suhu di bawah 30°C.  

• Jauhkan daripada cahaya.  

• Jauhi semua ubat daripada kanak-

kanak. 

• Tutup bekas krim dengan rapat. 

− Pelupusan 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

Maklumat lanjut 

− Rupa dan warna produk 

Ecosolve Plus Cream adalah krim 

berwarna putih. 

− Bahan-bahan 

• Bahan-bahan aktif 

Econazole Nitrate 

Triamcinolone Acetonide 

• Bahan-bahan tidak aktif  

Chlorocresol, Cetomacrogol 

Emulsifying Wax, White Soft 

Paraffin, Liquid Paraffin, Sodium 

Acid Phosphate, Disodium 

Phosphate, Hydrogenated 

Polyisobutene, N-Methyl-2-

Pyrrolidone, Isopropyl Myristate, 

Tuberose Fragrance, Purified Water. 

− Nombor MAL:  

MAL08021519AZ 

 

Pengilang dan Pemegang Pendaftaran 

Produk 

Winwa Medical Sdn. Bhd. 

1952, Lorong I.K.S. Bukit Minyak 3, 

Taman I.K.S. Bukit Minyak, 

14000 Bukit Mertajam, 

Pulau Pinang, Malaysia. 

